ჩეხეთის რესპუბლიკასთან თანამშრომლობის მიმართულებები
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო ჩეხეთის რესპუბლიკის კარიტასტან თანამშრონლობს 2008 წლიდან კიბოს პრევენციისა და ადრეული გამოვლენის პროექტის ფარგლებში. პროექტი ითვალისწინებს პირველადი ჯანდაცვის მუშაკების გადამზადებას კიბოს პრევენციისა და ადრეული გამოვლენის საკითხებზე. კარიტასი ასევე, მუშაობს მოსახლეობის ცნობიერების გაზრდაზე კიბოსთან დაკავშირებული სტიგმის დაძლევის მიზნით.
2017 წელს მიმდინარე პროექტის ფარგლებში დაიწყო ქ. ზუგდიდში კიბოს სკრინინგის ცენტრის მშენებლობა, რომელიც ხელს შეუწყობს კიბოს სკრინინგის სერვისების გაზრდას სამეგრელო-ზემო სვანეთის რეგიონის და ასევე აფხაზეთის მოსახლეობისთვის. შენობა დასრულებული და ჩაბარებულია, აღჭურვილია ნაწილობრივ. შეძენილია საოფისე ავეჯი და კომპიუტერული ტექნიკა, სამედიცინო ავეჯი და სამედიცინო მოწყობილობების ნაწილი. დარჩენილია მამოგრაფის და ექოსკოპის, საოპერაციო ოთახის აღჭურვილობის შეძენა. მიმდინარეობს ორგანიზაციული მართვის სისტემის გამართვის პროცესი.
2015 წელს, საქართველოს წარმომადგენლობის ჩამოყალიბების შემდეგ, კიდევ უფრო გაღრმავდა თანაშრომლობა ჯანმრთელობისა და სოციალური დაცვის კუთხით. 
პირველადი ჯანდაცვაში ხარისხის გაუმჯობესების პროექტი: სამინისტრომ 2017 წელს დაიწყო კარიტასთან თანამშრომლობა პირველადი ჯანდაცვის მომსახურების გაუმჯობესების საკითხებზე. პროექტის ფარგლებში, ხუთ საპილოტე პირველადი ჯანდაცვის დაწესებულებაში ინერგება პირველადი ჯანდაცვის მომსახურების ხარისხის შეფასების და გაუმჯობესების ელექტრონული სისტემა (შემუშავდა პროგრამული უზრუნველყოფა) და შერჩეული ხარისხის ინდიკატორები. აღნიშნული, სამინისტროს საშუალებას მისცემს მოდელი განავრცოს მთელი ქვეყნის მასშტაბით და შემოიღოს ახალი, შედეგებზე დაფუძნებული ფინანსური მექანიზმები
შეზღუდული შესაძლებლობების მქონე პირთა ხელშეწყობის პროექტი: 2017 წლიდან კარიტასი სამინისტროსთან ერთად ახორციელებს ზრუნვას შშმ პირების უფლებების დაცვაზე. პროექტის ფარგკლებში მიმდინარეობს შშმ პირთა სოციალური მოდელის დამლვიდრების ხელშეწყობა სისტემური ცვლილებების განხორციელებით, შესაბამისი სერვისების დანერგვია და ჯანდაცვუს მუშაკების ინფორმირების მეშვეობით. 
2018 წელს დაიწყო ბავშვთა ხანგრძლივი მოვლის და პალიატიური დახმარების სისტემის განვითარების პროექტი, რომელიც სამინისტროს ეხმარება ინსტიტუციური ცვლილებების განხორციელებაში, რაც საქართველოში ბავშვთა ხანგრძლივი მოვლის სერვისების დანერგვისთვისაა საჭირო. პროექტის ფარგლებში მომზადდა ხანგრძლივი მოვლის სერვისების დაკავშირებული საკანონმდებლო ცვლილებები და შესაბამისი მარეგულირებელი დოკუმენტები. ასევე იგეგმება ამ სფეროში ადამიანური რესურსების განვითარება და ტრენინგი. ზემოაღნიშნული სერვისი ხელმისაწვდომი იქნება სახელმწიფო სამედიცინო უნივერსიტეტის ჟვანიას სახელობის ბავშვთა საავადმყოფოს ახალი ხანგრძლივი მოვლის ცენტრში. უკვე განხორციელდა ჟვანიას ცენტრის აღჭურვა სათანადო აპარატურით.
სამინისტრო მჭიდროდ თანამშრომლობს ჩეხეთის კარიტასთან აუტიზმის მქონე პირთა ზრუნვის სფეროში სისტემური ცვლილებების განხორციელების კუთხით. პოექტი, პირველადი ჯანდაცვის სპეციალისტების და აუტიზმის სერვისის მიმწოდებელთა ტრენინგის გზით, მიზნად ისახავს აუტიზმის სპექტრის მქონე პირებისთვის ადრეული გამოვლენის, დიაგნოსტირების და მართვის სისტემების გაუმჯობესებას, ასევე აუტიზმის სპექტრის მქონე პირებისთვის სერვისების ხელმისაწვდომობის და ხარისხის გაზრდას. პროექტის ერთ-ერთი მიზანია, საპილოტე საბავშვო ბაღებში სკოლამდელი ინკლუზიური განათლკების მოდელის დანერგვის ხელშეწყობა.  

